
Daukaguna al da behar duguna? 
Euskal telebista eredua aztertu dute Edorta Arana, Joserra Garzia eta Elixabete Garmendiak 

Gorane Agirre / Bilbo 
<011 

Santutxuko aurtengo 
Santuskaratxuen barruan 
antolatutako Zelako tele
bista daukagu euskaldu
nok mahai-inguruan eus
kaldunok daukagun tele
bistaz eta beharko 
genukeenaz aritu ziren 
Edorta Arana eta Joxerra 
Garzia EHUko irakasleak 
eta Elizabete Garmendia 
Euskal Telebistako Berta
tik bertara telebista saio
ko zuzendaria. 

MAHAI-INGURUKO izenbu
ruari helduz ETB1eko iazko 
programazioaren diagnosti
koa egin zuen Edorta Aranak, 
EHUko irakasleak; egun oso
ko programazioa, prime time
ko programazioa (20:30etatik 
24:00etara bitartekoa) eta 
albistegien edukia aztertu 
zituen. 

ETB1eko egun osoko pro
gramazioan hiru dira pisu 
gehien duten generoak: haur 
eta gazteentzako programa
zioa; aktualitatearekin zeri
kusia duten saioak, hau da, 
albistegiak eta kirolak; eta 
informazio kontestuala 
eskaintzen duten magazinak 
edota dokumentalak. Hiru 
genero horietako bakoitzak 
emisio orduen laurdena 
ordezkatzen du. 

Euskal Herriarekin zeriku
sia duten programen presen
tzia adierazgarria nabarmen
du zuen Aranak, % 72k eus
kal pertsonaiak, tokiak edo 
gaiak lantzen dituzte. Beste 
datu bitxi bezala, ETB l eko 
errepikapen maila altua aipa
tu zuen: programazio denbo
raren %40 errepikapenak 
dira. 

EHUko irakasleak eskaini
tako datuen arabera, prime 
time-ko panorama oso beste
lakoa da : kirolak (emisio 
orduen %35), fikzioak (%22), 
magazinek (%16,2) eta albis
tegiek (%11) osatzen dute tar
te hori. Urrezko ordutegi 
horretan, bestalde, ez da 
saiorik errepikatzen. 

Albistegiei dagokienez, 
«enpresaren ikuspegi eta ide
ologia hobe islatzen» duten 
programak direla azpimarra
tu zuen Aranak. Albistegie
tan gehien agertzen diren 
gaiak politika eta gizarteari 
buruzkoak dira (%80,2), eta 
atzerago daude kirola, kultu
ra edo eguraldia. Informatibo 
horietako protagonista nagu
siak talde formalak eta insti
tuzionalak dira. Azkenik, 
zera nabarmendu zuen Ara-

Edorta Arana, Elixabete Garmendia, Jon Etxabarri (moderatzailea) eta Joserra Garzia, mahai-inguruaren une batean. 

EDORTA ARANA 

«Ipar Euskal 
Herriak ez du 
ia tokirik Euskal 
Telebistako lehen 
katean, ez 
pertsonaietan ezta 
albisteetan ere» 

nak : albisteen %52 Hego 
Euskal Herriari buruzkoak 
dira, %30 «atzerrikoak», %16 
Espainiakoak eta %3 Fran
tziakoak. «Ipar Euskal 
Herriak ez du ia tokirik ez 
pertsonaietan ezta albistee
tan», gaineratu zuen Aranak. 

Telebista bakarra, 
bizigarria, 
lotsagabea ... 

ETB1en eskaintzaren erra
diografia zehatzaren ostean, 
telebista horrek bete beharko 
lituzkeen ezaugarriak jorratu 
zituen Joxerra Garziak, Eus-

JOXERRA GARZIA 

«Euskaldunok 
dugun telebista 
bakarrak denontzat 
modukoa, lotsagabea, 
bizigarria, hiztun 
egokia eta unibertso 
dena beharko luke» 

kal Herriko Unibertsitateko 
(EHUko) irakasle eta idazle
ak. Euskaldunok «nazio mai
lan euskaraz diharduen tele
bista bakarra» dugula nabar
mendu zuen Garziak ; 
ondorioz , eta tokian tokiko 
telebistak ahantzi gabe, eus
karaz bizitzeko apustua egin 
duenak aukera bakarra due
la nabarmendu zuen. 

Euskarazko telebistak , 
Garziaren ustez, honako 
ezaugarriok bete beharko 
lituzke: denontzat modukoa, 
bizigarria, lotsagabea, hiztun 
egokia eta unibertso dena 
izan beharko luke. 

ELlXABETE GARMENDIA 

«ETBlen izaera 
hizkuntzak 
justifikatzen duen 
heinean, euskaraz 
diharduen komunitate 
osoarentzat behar du 
izan» 

Telebista bakar horrek 
denontzat modukoa, hau da, 
«euskaleria guztiak gustura 
ikusteko modukoa» beharko 
lukeela azaldu zuen . ETB l, 
ostera, ez da gisa horretakoa 
Garziaren ustez; besteak bes
te, bere eskaintza desoreka
tua da, emakumea diskrimi
natzen du, eta 12 eta 45 urte 
bitarteko ikusleriak presen
tzia gutxi du. 

Bizigarria izan zen Garziak 
aipatu zuen beste ezaugarrie
tako bat. Hori bainoago 
«ETB l partidu bateko jaun
txoen telebista da» bere 
ustez; zentzu horretan, «zen-

tsura barra-barra dabil» gehi
tu zuen. 

Halaber ETB l ek euskara
ren normalizaziorako balio 
beharko lukeenez, hiztun 
egokia beharko lukeela uste 
du . Bere hitzetan, "ETB1ek 
obligazioa dauka gizartearen 
euskara maila hobetzeko eta 
ereduak emateko». 

«Hizkuntza komunitate 
baten telebista» 

ETB l existitzeko arrazoia , 
eginkizuna eta motibazioa 
hizkuntza bera dela adierazi 
zuen Elizabete Garmendiak, 
ETBko Bertatik bertara saio
ko zuzendariak. Ildo horre
tan, «ETB1en izaera hizkun
tzak justifikatzen duen hei
nean, telebista horrek 
euskaraz diharduen komuni
tate osoarentzat» izan behar 
duela nabarmendu zuen. 

Hizkuntza komunitate hori 
eraldatzen, aberasten, handi
tzen eta anizten doan heine
an, horrek telebistan ere isla 
izan beharko lukeela eta 
baduela adierazi zuen. Dena 
dela , ETBk, gehitu zuen, 
«kontuan hartu behar du 
bere ikusleak ez dutela izan 
behar beti ume izatera kon
denatuak dauden horiek». 

Bestalde, ETB1en norta
sun hori edukiz hornitu eta 
ondo zehaztuz gero, hizkunta 
komunitate oso horri eran
tzunez gero , ETB2 kate rako 
erreferentzia puntu bihur li
tekeela uste du Garmendiak. 


